
FOREWORD

The Nagaland Heritage Studies (NHS) is a series of 18 officially recognized
Nagaland languages from classes 1 up to 8. These books aim to teach the
Nagaland Languages using local culture and heritage as its content base and
also promote cultural richness of every tribe and community. The introduction
of the Nagaland Heritage Studies in the State’s schools from 2018 was in
consonance with the guidelines of the National Curriculum Framework (NCF)
2005. The Nagaland Heritage Studies textbooks revised edition covers the
learning needs of the students which have added meaningful illustrations. The
NHS textbooks are evolving to better language learning of Mother Tongue
which is the core basis of one’s identity, history and culture.

The State Council of Educational Research and Training & SCNL would like to
express gratitude to Professor D. Koulie for his contributions.

We would also like to acknowledge the Department of Arts and Culture,
DIPR, all Literature Boards, Tribal Hohos, and the individuals concerned for
their contributions towards the development of Nagaland Heritage Studies
Textbooks.

The Council & SCNL also wishes to extend its gratitude to Smt. Kevileno
Angami, Commissioner & Secretary, Government of Nagaland, SCERT and
School Education for sharing valuable suggestions towards improving/updating
of Nagaland Heritage Studies textbooks.

Lastly, appreciation goes to SCERT and SCNL team members who have

worked hard in completing the NHS textbooks revision on time.

Dated: Kohima the 7" of November 2022.

THAVASEELAN K N.CHUMCHANBENI KIKON
Principal Director (IAS) Director,
School Education, Nagaland, Kohima SCERT, Nagaland, Kohima



VAPHRAJU

Nagami utho u jiu kiikrekrekiibako hi miikrii p6 bayi mozokiisu na kiiphrida thipo tayhece lii phriyi
kuve thiyikuta na u niba. Liisi mhase cho co miireyo kiizhomiko mutsiimiice de rhiipoé kiimiita po
kutasa kuphrinumiko po u tho u jii phri mozokiisu na mharhii mata. Veli Nagaland lii-e thiizho siiko
miidzi tiyi mo tina riinikiimo po thi vorite. Siizikiiba dolit SCERT ko utho u ju li kiiphrida doso
5 kitsona khipo pariyikiita zode Nagami swoye miitii mhase cho co kimha de u se zhiyitakito
miuluba.

Nagami utho u kulhGizhorule jo phrikuti hi khrekiisanumi po u ji phrise, thoseyi, ukimiile seyi mu
u ju hi unuyikite thisute. Sumhuri ukrune zhorule kiiveko khiyi mu miidziyi kiive po thisite.
Kuphrida doso 5 i hi ngoyikuti Nagami hi dipobi de vo u ceju lu lhiyi, dip6é cho co vori, dibide
kimuthi kimukroyo, litho lithi thiyo, dipo teti tekrayo, dip6 tiice tsakhayo, dipo tiice khro thiinye
nyeyo mu dibi de nyeyo mu ube mhatho tiirhi tiirha kiithido hi kiimhatiko p6 kiimuletho thide phri
tozu.

Siina kuphrida p6 parikilyi zode khrekiisanumi po u kriune jo sekiyi lubi mo de utho u ju seyi
mozokusu liyi mu seyikiito muriyo.

Valalii, Chokri Chakhesang Literature Committee zalii posii kiinyiyo kiitasa Nagaland Government
mu bahoshi SCERT-e u kiivethoyo khasii de Nagami kiilhii jo kiiphrida khipo parikilyi na uniirizote

mu miizari zoho thikiti posiiyo.
@,ﬁ,@

(JOLAYI NIENU)
Chairman
Chokri Chakesang Literature Committee



> W

v N o U

10.
11.

ULUKUBAKO

Thuphri
Nagami umakiine — Mhatho thirho
Nye mu sonye khoroko
Nagami ceju lu cejuthuko mu kiriko
Kithazi - Lizo
Sopflinuo sagwjo
Naga mi ceju U yitekuti
Khonu ukiimutuko
Kidra kiprikiiro mhatho
A karulu ci katho - Lizo
Cethice (Morung)

Tushi mu Thivo

Lha

13
15
19
23
27
31
33
36






THUPHRI 1

Nagami umakiine — Mhatho thiirho

Seyikiito Coleko:

. Nagami mhatho thiirho umakiine kiive j6 seyi.

. Dipd cho liin mhatho thirho thiyi ve to shili seyi.

. Nagami umakiine kiive kiimileko mukripu kiiba seyi.
. Thiphrio jo posu de kutsokutiko kiimulu [G kilasuyi.

. Mi kGinana kirGthi de jlupo sekiti thi kiihGyi.

. Juco kusako seyi.

‘Mhatho thiirho’ lizo u Nagami zhortle 1G mhakuthi u kriine thi kilvo umakiine
rho mokisutho mu kiigwiitho p6 zo. Britishmi mu chozu kiikremi u Nagami ceju
[ vorikiiti Nagami yisu thiima yekro mhathi thithomi likiti potayo. Nagami hi u
tho u mhakra zo mo lizo mhatikdito [ miingayo. U Nagami u theneko-e kiithiirho
kilhi zhordle 1G Ihii kiivo st p6 u kilhi bo-o thi vozii zo. Puko jitho matho mu
mhathi thiitho thiyo.




U shi u mhi thiima kikrekreti mhatho kikrekretiko thi bayokiti u ngoyo. U nii mu
muzakiti khapo kijutho mhatho matiko tstsuyi. Kijutho mhatho-e kiizho mori
katsu thi mo. U mhatho thikistyo U dipd ngoyi shili sio mhapdyi the mori ve.
Mhatho p6 u musokiistio usokirhé thi mu kijitho 10 thistkiti miso.

U thiyi kiive mhatho khapd mikiikremiko yo mirikiti miisé mo. U tho u khu he khrd,
u ghineko miunyi, tizhe thi kidakuti, cetaceli mu u kiimituko thi kiimusa seyi
mozosu. U kriineko mu s6zanuko khriihi st mozosu.

U mhathi miingakiita miisé che mo. U Nagami riinako [ tstiyi pethimiko thipumi
ri thiinomi ri mhathi mo de kiimiikre bayo mo mu u rhathi de mhathi bayokuti ngo
bayo zo. Kujiitho mhatho lize ngu mu ve s6 bayo. U Nagami umakiineko hi thi mu
rhoyi mozosu.




Jiico kiisako seyi:

1. Uthene — Puti kicho vokdta tiice Ihikiiva saramiko .

2. Lhiyezho - Thiima mukro-o uzhoce, kriizho mu muliyokauti.
3. Thiinga — Mhahu |G n 1G thikikri mori n |G zizi mokiita.

4. Yekro - Thiima ukro kiiza p6 utho ukiilhii choli stikati.
5. Thirhomi — kuthirho lin zhorile s6 minukiva.

* o €D o °®

A. Kiitsokiuti hiko kulasute.
1. Nagami kriizho umakiine kiikhotho-o mu kiigwiitho-o dip&o ta?
2. Dibi de u mhatho thi mozosua?
3. No mhatho dipdko thiyi ve shi thostyi?
4. Vokuta tu lu dibi de Nagamiko setayoa?
5. Vokita ti 1U dip6 khapo mungakiiti thiyoa?

B. 'Kiitho' mu 'Mo' thosiite.
1. U mhathi sérhdyi mozosu.
2. U mhathikiti mingata mozosu.
3. U Nagami umakune kiiveko thiyi mozosu.
4. Kuijutho mhatho-e kiizho mori kiitst thi mo.
5. Ue ukriineko mu s6zanuko khrihikiti miisé mo.

C. Mhathi kiito.
Doso pon ukro kiuiza po kukrekrekditi thistyi. Ukro kikrekretiko pon
kithird de dosobo swo mu cestivayi, thiubako ltsibako, cetsula mu
tayhece u kiimituko thi kimdusasuyi.

D. N zo6o0 zon kiiriithistiyi. Mharhe pesii de mharhe lii mhathi kiibako jo
PO n z6o0 ce posiite.

Thaka:

No: No dip6 li ba thiinomiko u kho pi
kiitako diceo vozii shili?

N z6o: | likati puko yi lG prizd.

THUPHRI 2
Nye mu Sonye Khoroko

Seyikiito Coleko:
1. N ju li khoro zako “nye, sonye” seyi.
. Tusonha n ji It khoro zako “ nye, sonye” p6 kiriithi mu sokditi
thisuyi.
. N ju i khoro zako “nye, sonye”kiila p6 Kukro ji 1U stistyi.
. Po mujikuti chotha khakiisiiko 1t mudziyi.

Kukroju 1i khoro za 1000 khapd “one thousand” ide ciyo mu u ji 1U lize “Nyepd” ide
ciyo. .
Ukhro 1 thaka khakUisu pestite.
1000 Nye p6

2000 Nye kiina
3000 Nye s6

4000 Nye da

5000 Nye péngu
6000 Nye sord
7000 Nye thiina
8000 Nye titha
9000 Nye thici
10,000 Nye kari
20,000 Nye muci
30,000 Nye sémuri
40,000 Nye hida
50,000 Nye hipéngu
60,000 Nye hisoro
70,000 Nye hithlina
80,000 Nye hetltha
90,000 Nye hethiici

Susao i sonye voritayo (stio lizo 1,00,000) Kiikroju i khoro za lakh zide ciyo uko ri
sonye hio ci mo de “Lakh” side Kiikroji G ci tayo.

)




A. Khoro zako miiswo thosiite.
1. 1500 =

2000 =

4005 =

9990 =

vk wN

9, 00,000 =

B. Kiikro jii lii jiichoko kiila p6 n jii lii thosiite:

1. John has five thousand rupees. He bought a mobile phone with three
thousand two hundred. Now he has only one thousand eight hundred left.

2. There are nine thousand marbles in the box. Mary added two thousand more
marbles into the box. Now the box has eleven thousand marbles in it.

C. Ubo kiiza kiima lii ‘A’ lii ‘B’ z6ii kiikhiisiite.

A

Khoro Khoro zako

20,00,000
40,000
1020
10,000
3,50,000
7563

B

Sonye s6, nye hepdngu

Nye thiina, kra pongu, hesorénso
Sonye Muci

Nye heda

Nye pdn muci

Nye kri

D. Kitsokiitiko kiilasiite.

1. N munuu kdyi tiitse zao thosute?

Tutha tUtse za thosiite?

> wN

Vori kiizi tUtse za thosite?

S

No Tayhece U vokiiti tiitse zao thosute.

E. Nzomi po z6 de jiicho hiko phri miitosiite.

1.

H wN

Nye sémiri mu nye miici so kiingu kistice nye hiplingu prayiyo.
Tayhece |G pumi nye kiina mu nomi nye kiina thiiza thoyite.
Nye hipdngu mu nye hipdngu so kiingu kis{ice sonye prayiyo.

2019, Zhove khri tiitse-o I Covid tdsa kiri hio swiidodyite.

F. Jiicho hio phri miito mu piito6 lii kiilasiite.

1.

Mt. Japfii hio urlikrii cherho 3048 ba mu Mt. Saramati hio uriikrli cherho 3840
ba. Hinyi cejlthu dipoyo rikri kuta?

Dikhu kiri hio pucho 160 km ba mu Dhansiri kiiri hio pucho 352 km ba.
Dipoyo cho kiita?

Kohima I chode [0 riivii st Delhi U kiivo hio 2255.3 km mis6 ba mu kohima

[U chode Ii riivi st Mon |G kiivo hio 327 km ba. Dip6-o chode radikita?




THUPHRI 3

Nagami cejii lii Cejuthuko mu Kiiriiko

Seyikiito Coleko:

. Thiphrio phri mudukuti z6 de phri nvesuyi.

. Juco kusako seyi side stiko p6 ntho jlcho thistyi.

. Mi kiina mu ukro thi de kiirtthikdti I jupo sekati thi kiihdyi.

. Po mu jikati It chotha khakiistiko mudziyi mu seyi.

. Nagami cejii It kiiriko mu cejlthuko kiimtile kiibako seyi.

. Karathikati thi kiisti 10 jupo seyi kiito na thi kiihiistyi.

. Ukl khakusuko kiisaso de mudziyi mu mhali utsittio seyikdti thi kiihiyi.

Niine uzu shoco pi mi Wokha It vakiitso vo.
Pl mi Abemo, una Areni, mu pu sarao Peter
pl ngo uni mu rithurita. Puko Doyang
klri shice rigulhi po pl na bayikito rhiyi.

Riigulhii lii

Nune kirtio Ruigulhd [G uniyi. Pl upo ce ta vo de uphe p6su dzii taba. PG umice pokiti,
“Kara hihi kiicho va me?” “lye, hihi-e Nagami ceji i kiirli kiichotho-o. Vele Nagami
ceji 1 kurd kikre kikro ri bayo. Kimdle hu lizo Dikhurd, stio krosti Mokokchung mu
Longleng kharobo |G pithi

ba. Stzo Dhansiri kird ba, no

Dimapur |G ngo kivao. Tizlrl

ba, mu sio Zunheboto mu Phek

kharobo Ii kro vayo. Oh, mu siisa

kard kikre p6 Milak kiirti zikiiti po

Mokokchung Il kré vova. Zungki

ri kiirG kiikre po stio krosti Noklak,

Shamator mu Kiphire voba.




Nilne-e utho u qurobo j6 mhakiikro bayokiiti pi stio seyo kiimo pu ngo thita.
Siina, pu pokditi, “Ami, | hice Wokha 1U kiiba ce thithi kiimdle kiikre uko vo mihoyi
kiive ba me? “ Ita, side pu mi posu. “Cejuthu Tiyi st ba. Uko pheta siili voyi ve vele
nenyi na kiido p6 lhota miitse. Thiyi ve lize, nenyi zho zakuyi kiita sa sio mharhdyi ri
ve. Slisi Wokha botu li cejiathu kiirtkritho mu kiimiletho te. Cejiithu hio sagwiijo
kikro potayo.

Susa pu poti,“Niine, no Nagami ceju | cejitu dipoo kirtkritho-o st no seva
mema?”“Ami | stio seva. SUsu Saramati cejuthu Kiphire ltiba. Sto lizo cherho 3840
ba. | G.K doso li stio seyi". Ve ! stizo diyiyo cejitu kirikritho kiina-o shi?” Niine stio
[ zasU de poti, “Japfii cejithu.” Stisa umi poti, Mo, A kiijovate. Ale kiirlikriitho kiinao
lize Mollen cejuthu, uriikrii cherho 3066 ba. Stio Meluri- Phek kharobo It ngoyi. Stsu
midzi de Japfi cejuthu séo li ba, no sekiiba stio Kohima Il ba. Pauna cejithu-e
thithi dao IU ba. Stio Peren kharobo 1i te. Mu kiinutho-o tatisa uko cejiithu Tiyi lico
hi bate.

“Wau! Nine pokuti uko Nagami ceju | cejutu kirlkra kikro bati hi-e”.
Stzikiva sa una Areni-e puko po vo lliva tita non puko cibata.“Ami Abemo no tha a
khrihi p6é apon u qurobo jo mhakikro seklyi na n miizari ho”, Niine stizin posii mu
puko luva ti kiito khwuyi kiilho thikiiva na tata.

Jiico kiisako seyi:
1. Kharobo - qurobo zatsé po bo.

2. Rigilht - u liva zwd pota de chozu-o vo riiwhu riigi thi de liva siiko tikuti.
3. Cejithu - cejlka kiirtkra.
4. Kuri - Ihld zholl dzi kroso bayokdti.
5. Puthi - thiithi pd lUn la thithi kiikre po 1G vokdti.
® ®

A. Cejuithuko khapo u kharobo lii siisiite.

Mollen Kohima
Saramati Phek
Tiyi Wokha
Pauna Kiphire
Japfii Peren

B. Thiiphrio phrisii de thithi miichiikutiko lusite.
1. Nagami ceju |G kirl kiicchotho-o lizo

2. kirio Zunheboto mu phek puthu voyo.

3. |G Dhansiri ru kro vayo.

4. Saramati cejithu-e Nagami ceju lU cejuka kurukritho -o lizo
cherho dzukizho mhuba.

5. lizo Nagami ceju I cejiika kiirtikratho kiinao.

C. Kitsokiitiko kiilasiite.
1. Nrina/Nado kiimiinoce kiiri za p6 posute.
2. Nrina/bado kimiinoce cejuthu/cejiitu/cejiika za po posiite.

10



D. Niine cekrokoe riigiilhii lii vokiiti puko riigiilhii jo jiichoko po
kiichekiire kiimako thi kiidepo utii lii tho lasiite.

Upo pu mert lG puko z6 vosdi.

Puko kuiru shice sopra khrayi.

Vele mipdyi sull bava mo.

Puko ghimiuine kidekiitiko mu bestighiiko p6 sili khama.

Natsiko puko lakhoko kirtdeyi.

Susa pue natsiko kiisomuico de puko pon si dziiriilo mu riina

[Gduyi ta non posu.

Matuko |G kird G rizhi ba.

Uzu kiiswoo rina surita de kutikikrako kiisoyi.

9. Takuto mhidzul u zue neko mutu dzu vahe p6 lakho Iu stitsoyi me
moshi ide kiitsosu.

o khwnNn =

© N

E. Nagami cejii mharhe lii (A) kiirhekiiti hi khapo cejiika dipo
kharobo lii bashi siio miidzi de tha miita.

SARAMATI MOLLEN .

NAGALAND AR,

PAUNA JAPFU i @
TIVI

LEGEND

Physical Features
4 Peaks
Rivers
[ Water Bodies

Proarey Nogalnd G & Remats Sensing Conte

G. Miikro lii bayi side ne miikro riigiilhii na mha rhiiyi. No dipoceo voto
shili thiithi za thesiiphi. No dip6 khip6 n miidziyi ta mu no dip6 thita. N

mharhiiko p6 n doso lii kiizasiiyi.

12



THUPHRI 4

Lizo

Seyikiito Coleko:
. Lizo jlico-o ghiphra, kiikho kiikiko utii thi de phristite.
. Lizo co-o seyi de kiiposulyi mu u ju thosute.
. Lizo-o li kutsokutiko kulastte.
. Jucoko ghiiphra kiimha kiitiko seyi.
. Thokuti mu pokiiti do khakustuko miidzi de seyi.

.o oo .o &ﬂ
KUTHUZU

A be pon jlpo siite
Side u nlyite
Ungo mhatho-o
Ceju 10 Ihdkibao

A be pon rho bayi

U me phapt kiba stio

A phriye

Kha cejui prikisu

A be pon poslite

Cejlioe u kiikhakiira di zo de

Matho zo de
Thiijoko khakisti la.

Jungmayangla Longkumer




Jiico kuisako seyi:

1. Kathuzi - u nu de mi thGizi mu muzakdti.
2. Ungo mhatho - seyose-e mhathiyi kiilho mhatho.
3. Pha - kiro po6 ro de kiimultkuti.
4. Phruye — ukriinemi kiilha zhoriile mu mhanyoko kiye p6 utu
kicho takuta kiikrenamoli stio u thiima na mulekuti na.
5. Khakisu - mha kha mi prukdsd.
6. Kuikhakira — mhapdyi pon u khata mo de thikuti moyi khastkuti.
® ®

A. Lizo-o makro/mikiina mu mipo zide phrisiiyi.

B. Lizo-o lii kiithiizii co vaphra kiima jlicho khipo parisiite.
N na p6 thima - “A be pon juposute
side u nlyite ...

C. Jiicoko ula kiinuco ghiiphra kiimhakiitiko lizo
Thaka : kiiro; miro, péngu; kiingu. Ratii; mutu.

Juco hiko n kill po thosute:
1.Lhi 2.Thujo 3.Be
D. Kutsokiiti mu kiilakiisti.
1. Kathizu lizo-o lu li kiizo-o dip6 na u niyi nyisa ba?
2. Likiizo-o dip6 pon rhoba nyisa ba?
3. “A be pon posiite, thijo ......... ”Li kiizo pui na stio uco dip6 pota?

14



THUPHRI 5

Sopfiinuo Sagwiijo

Seyikiito Coleko:
. Thiphrio phri mudukuti z6 de phri nvestyi.
. Ju kuisako seyi side siiko p6 ntho jlicho thistyi.
. Mi kiina mu ukro thi de kiirGthikdti 1 ji kipo thi kiihiyi.
. Po mu thokuti [ chotha khakustuko midziyi mu seyi.
. Sopflinuo sagwiijo-o seyi.
. Thijo-o miidzi de kutsokutiko kilasuyi.

Sopflinuo-e Riisomami pl pé6 mu
pl-e Sapumi botu It mipd ce mhi
vo de vo sl Ihiitayo. Pi-e mhi vo
kiira ticeko lizo lhii ve bayo side
thijo nu po ri ngoyi. Stibikiiba ce,
pl nopu-e thino kikremi ngo u
nlyita. Stsa pu zOpo zi tiz6 muso
Sopflinuo po ta pi ra la vota non
pu kista.

PU Tikho moyi pi cho mudikiiva
mipré ba zo ri, Sopflinuo-e pi
nopu pon pu |t thi kikririkiiva na,
tliz6 muso pu rina G vokiito na
tata.

PU nu po usaco khiiplyi, chode va
mveyikito libi na metori mutoyi
de tasii. Sopflinuo nopu ri meto pe
kiiyosu. Vele cejiika po pro kiiva sa
meto kiive sii ngo sa mota.




PG cho | riizayita mu thithi
sticesii pl meto ri mmhita mu
sulli sazlta. Pl nune ri sticesti u zu
mo yo tlist zotha u zu tstipiro yo
pl nu zo khri lava. Kutlkhri kithi
puni ztkati thathi stlt plni kitsu
mve ta. Kuira-e thii mukhrayo vele
katikhri kithi Sopfiinuo ta kito
ce kura thi kuthi pu kitao ri nyisa
thi de puparikiti ce thi musota.
Sopfiinuo kriineko mori pii nopu
ri subikita j6 mhapdri seta mo.
Puti kicho pi jo seta mota,
Sopfiinuo kriinekoe pi phu kiito
na pl nopu ne riina li vo. Pukoe
Sopflinuo mu pi nu ni hiziitho u
cell takita mu pi nopu ri thiino
yi salayikuta seyi de uko ngo thita.

Sutlice Sopfluinuo sarakoe pli mu pili nu ni phu vokiiti ce, puko kitsu rhi kiina pathi
voriyi. Mu thithi sticesu lizo pl metorii mito pi kitao mmhukita pi nopue me
kiiveo ngo vala thiva. Kitsu rhi stio p6 pethi mu p6o natsimine rhethi. Puko vala It

hihi Sopfliinuo mu pii nu zota miitsete zide lyi.

Sull Sopflinuo cekroko po riinao miseva, stina Riisoma miko kitsto s pin riina i
voritakiito mpeyita. Puko kutstio st swoduto kizu ce turl tukhra kiiroswo p6 vorita.
Suizo rinamikoe kiitsi kuizho-o su kiistice, kuitsuio bru kiltusai mokita ngoyita. Stina
kitsi kina ni pha kusakusl ce r6 zo mo de puko kitstio siiyi ta de povo rina |U

stiva, mu tstikUtso ri stio bazo.

Jiico kiisako seyi:

1. Limoso - ltva kiimo Itin mhapo z6 kiisokuyi.
2. Kimunuthi - thathidipd U u minuyi shi.

3. Ceqinune - natsimi po no valukiiti.

4. Kutukhri - se mori vaphra kiimo.

5. Pupra — nha po pupra swodukuizi.

6. Vala - kinutho-o.

* o €D o °®

A. Kutsokiiti hiko kiilasute.

1. Sopfiinuo st sop6a?

2. Dina Sopfiinuo pd riina li ta la voritaklito mpeyita?

3. Sopflinuo mu pl nu ni ta sala pd kiiminu rina |G vorikiizi ce dipo bita?
4. Sopflinuo kriineko puni phu voziikiti ce dipd ngoyia?
5

Dip6bi de Riisomakoe kiitsu ni st piin Riisoma riina It po voyi kiive thiyia?

B. No jiico dio seyi shi khapo thiithi kiimiichiiko lii lusiiyi.

Limoso | kiimUnuthi ceqi nune kitukhri pupra vala
1. Vebo puyi chode li tiikho po yi.
2. Chozubariina-e rina.
3. Aveli-e po bakdti na, plie uko zén ba muchoyi Iho.
4. BatUse tsako swodte.
5. Sopflinuo sarakoe pi mu pl nu ni kiitsi mve kiita___ te.
6. Tuzo lG kitsao ngo pod tayo.

C. N doso lii thiijo pokiiti tiisozho p6 bayi. Kiimiithamiko pon
thaphrinuko kiiza po ukro thisiiyi ukro popaokiiti thiijo phrisiiyi
moyi malhii jo siio lii po riizhiistiyi ve.

D. N kiimiithao pon jiico hu phri miitosiito. No jiico sekiiyiko rhe

miitusiite.

Risoma tlri-tikhra metoru
Kimunu rizayi cejika
Tsupuro tusu pupra
Kira mukhra kitsU

N

2/

E. Malhiijo hio ubo rhe kiimiitao lii po kiisalasiite. Sopfiinuo
mhalhiijo lit miidzi de Column B lii ntho nkiilii po kiilasiite. N tho
malhiijo kiikre shi thi kiida siiyi ve.

A B

Humi
Sopd no zhoriile thi kiimikrotho?

Sémokusu
Zhortle kidip6 somokdsu thi ba?

lle
Mha kidipona thikisu thita?

Susa
Kudipo bi de thiklsu-o thiyi ta?

Sasu
Vala It kidipo bita?

THUPHRI 6

Nagami cejii lii Yitekiiti

Seyikiito Coleko:

Thiphrio phri midukati z6 de phri mvesdyi.

Ju kuisako seyi de suiko p6 ntho jlicho thisuyi.

Po mu jikiti 1 chotha khakiisiiko midziyi mu seyi.
Thiphrio kiipokiikakditi 1G thi mu maresiyi.

JU utsitl hu khipo ntho jiicho thosiyi.

Nagami cejii It tsamiinye s6 miikro kiivako seyi.

Tukhu mu nhayi kithi do kiimdle hu seyi.

Khalu kalhi yitemiko mhathi khasuyi kiibako na unuyi.

o O - =

Nagami ceju Ii bahori riinako 1 thite mhatho thi mikro kuyo. Lhako lizo kitiktkra
kiimdle po thi, cejii pd thiite thikiti [ kra za 70% mis6 poe tiilha tebayo. Tulha tekditi
hilt uzho kikrekiti kiina thiyo. Sto lizo tiikhu kithi mu muluyi tekiti.

Tikhu Kiithi

Thute kithi zho hio, cejiithu mori cejiituko dopd thizhoyi mori uthatha thiyi de tiikhu
thiyiyo. Side tsamUinyeko khastikuiti thiyo. Tikhu kikro ri ststubi de uthatha thi de ceju
dopo6 thizhoyi ba. Noyi ngo bato Nagami ceji |G tiikhu thi kiiba miiti ceji razho U




thiba stio dzl cho ngo riyikukuti na. Tukhu pro pépokiiti hi-e vo ukiiminoce kuiri
mori ritsiko 1U dzuli dopd dzi povo tiikhu 1G dzi mithd bayo. Tikhupo thist de
dzul pon tikhu 1G dzi mithiibayo. Dzliche thisi mu dzi pon dziiche G krosu tikhu
kikre po |G vo de tiikhu zanu mutd 10 dzi krévoyikiti thi mu dzi s6 sa mori dziitso
pon kro st kirl mori chozu votayo.

Tulha bo ma kivathest dzi kha tikhu U st bayo. Tilha mu parita de rétakuto
mhiidzi tikhu pon soyi de tulha royikive thiyi kiito na tukhu It dzi pha muso vayo.
Hibi de tikhu thiyo mu thuri rokiti lize vo Shera mu Nguha nyi khrice royo, stizo
tikhu thikiti tilha libi p6 styokitizo, tikhu kuthi lizo Angami mu Chakhesangmi
yebo hini thi mikro bayo.

Miiluyyi tekiiti

Mdluyi tekiti lizo nhako vepd rii mu siio po rasa ziriyo. Thitekithi do hio ta lize,
Muluyi teklto na ceju tsa pd nha sdbo vepd kiibako mepo siiko thiitsova de ceji te
po tsamiinyeko doyitayo. Siisa tiirl tiice riinyoko zupu tata kiilho na sdboko vepo
yikrikro juyiyo. Stizo Tsarh mu Tsade khri hi tsamtinyeko khasukditi thitayo. Miluyi
[0 hi tilha tekdati kiikrotho-o thiyo, ve tsamiinye kiikrekreti kiikro ri khapo teziiyo
zo. Tuilha, sako, chise, khadese, bi, s, pitu, sobro, batlise mu limuse kiikreri sa de
hiko p6 miuluyi 1G teyo. Miluyi te mu thikiti zho lizo, yitemikoe titse 2-3 thiithi p6
[G miluyi te kiiva sa stio khava de thithi kiisa kikre ceju-thirdyi tekiimo phu layi
tayo. Side yi vep0 rii mu thi kiitso sala votayo.

Jiico kiisako seyi:

1.

s W

Ceju-third - vapoiyite kiimo thithi.

Razho - cejithu ba mo de ceji muzikiiti.

Dzulu - cejidopd dzi cho thisii de dzii pon krokdti.

Rasa - ceju thuthi kisa po 1U nhayi tekati.

Yikrikro - yi lu rinyoko pon tata kilho na sébo kiisho khapo st de
riinyoko khayiyokiiti.

A. Miikhro co ukro kiikre de bakiiti lii jiichoko phrisii de khapo
ukro utiio lii siisiite.

© No vk WwWN=

Dz po tikhuko IU st de tiilha pon mayiyo.

Tulha zo kiimo limuse mu s khapo teyiyo.

Thite kuthi dzalt dzi miriyo.

Tsamunyeko do mu ceju tekuti mhiidzi yio ri miravayo.
Tutse hu yite kiva sa yio khavayo.

Thite mhatho hio It thiri libi po teyokiiti zo.

Thite mhatho hio i tsamUnye kikre de p6 teyo.

Dzl pon thiyi kiito na nyoba p6 upo thistyo.

Tikhu Kuthi Muluyi Tekuti

B. N zomi po z6 bayi. Neni mipoe Miiluyi teyokiiti do thiyi mu
kiikre poo lizo tiikhu thiyokiiti do thiyi. Side neni thiite zhoko po6
kiiriithistite. Neni kiiriithi tso kiiva sa, n libi basii de n zoo dipo
nce posii shi lii lasiiyi. Side po ukhro lii thosiite.

N z60/z6pu za:

C. Kutsokiitiko kiilasiite.
1. N botu li dip6 thitetho thiyoa?
2. Nbotu It dip6 tsa mulhi kikrotho thiyoa?
3. No pethisuri kiita sa thiite mhatho hipé n mhatho thinyisayo me?
Kilasute lye mori Mo zikuti uco postite.
4. Tukhi G mhathiyokdti kiina thosute.
5. Miluyi li mhathiyokiti kiina thos(te.

D. N riina/bado lii thiitekiiti dodi kiibayo rhesiite.

E. Nagami yeboko lii thiite kiithi tiice ukro kiikre de li tsale kiithiko
seyi te. Nzoko mu n kiimiithamiko mhiidzii lii li tsaleko thisiite.

)

N

(7

Seyikiito Coleko:

N ji 14 uciri zako mu nhachi nhara zako seyi.

Thiphrio phri mudukdti z6 de phri nvestyi.

Ju kiisako seyi mu stiko p6 jlicho utt U soyi.

Po mu thokuti chotha khaktisiiko mudziyi mu seyi.

Thiphrio z6 kiikhi de ntho jiicho hu thosuyi.

Thuiphrio z6 kiikhii de doso lu kurathikuti [G kiisorhosuyi.

N botu i nhathiira khonuko mu ciri ngoyi kiilba muttiko jo sebayi.
Nhathiira khonuko mukriyi kiito ltnyi stio thi kithGyi mu seyi.

© N WUk~ =

___________________________________________________________________________________________

Thijove yi |i lhiyo. Tiso doli, viidziko khusli pu micosliyo. Mhashoce li puko
kiinali-e pu kilustyo. Pu sokrodzi krayi kiitasa ta vo pu ciriko pestiyo. Pu shi Vokha-e
pu samiidzi s6 tayo. Pu Poe thirigo p6 metho, riili mu timviko vathi kiiba ngosu.
Thivo muri de pu ngo kuslice ri de 6h! 6h! thita. Dziibo i tupha cekrokoe dziibu
ba. Thujove-e tizhe U thiviko husi. Pu ndo batiise do kiimutako stiko hu kiipala va,
pu tha kitsa kiimiinoce prii mitsa khapo pu kiiwiko tsii tozli. Pu vo puko pekiito stio
tkhri uti hio libizo. Celi khonu mici miriko bi moli, Wi-e kitsa It nhako pati de nha
[0 bakiti untikuyo. Hihi na kiiwiko p6 nhachi mori uciri zide ciyo.




Tukhro mu cejuthu timviiko vado ngosuyo. Prii mu tiikhoko kiitsa tsapoko Iu lhii
bayo. Yiko IU sako rusi kutace, Thiigako na Thiijove ne cekroe khwiiva mozosutayo.
Thigako sako ti uniiyo mu sako leko i sakoko tapha mori miice pha mita de
yitemiko pon vo ngo sliyo. Thiira pri de vorikultota ce kiitsa miinoceko miisorii mu
saceko ru kiiba ghu se slistiyo.

Thijove potsanekoe riiwhu de khonu makiiti pu kiilhiizho po thivori. Vele tsiie
rina U pethikoe stio khave. Stiosli puko kiimituko nhachi nhara kilhiko mukrt
mu yoyi kiito na thikiti zo. Puko lhilizho cene hiko kiiye zovo khapo utsi une mu
nuswonuyeko tsusi nyisa ta.

Jiico kiisako seyi:

1. Thurigo -  Tulha bo, tilha r6 kiita sa ubo llbi ba de siiko p6 metho
coko thiyo.

2. Tsapo - Kitsa kimucuthoko U thiimae vozoyo kiimo.

3. Thira - pholimodeyild.

4. Mukra - mbha kiihopdyi thi mlsuva moyi thi miidiva mo de kha
mutakdti.

5. Lhulizho - mhathikusala mo de thadzi 1 takita utho ubi s6 bayokditi.

A. Thiizako utiio khapo whitu kiima lii siiyi:

Ciriko

Nhachi
nharako

B. N kiimiithao jiicho phrikiiti riinyi ba de jiicho lii Kiitho mu Mo kiiti utiio po
jisuite.

1.

S

© Nk W =

Vudzuko kiiswoo khusuyo.
Thiivokoe thijove kilustkito na 6h, 6h thi de ri ba.
Tlimviko mitsa p6 uvathis.
Wiko nhatsa i Ihiiyo.
Prii lizo kutsa tsapoko | ngoyiyo.
Thijove kiini mhatho p6 lizo riwhu mu khonu makadti.

Thiiphri lii jlico utiio khip6 pra ukhro jiicho-o lii thosiite.

Rinyo 14 uco phukiiba.
Thiivoko ugh thikti.
Uti utliice mha khapo wiko tsiistiyo.
Ta vo mhahu mori map6 pesuyo.
U hu p6 miice mu ta phavayokiiti.
Dokhri kiito na mhapo phukaiti.
Dzu |G 1G rGbro bakditi.

Nhabo da p6 kiingumakditi.

D. Jiicho hiko thotsosiite.
1. Thijoveyi

Tuso doli, thijove miicostiyo.
Pu kitsa kiimlinoce pri
Thiga-e sako leko U
Lhildzho cene hiko

A N

E. Kutsokiitiko kiilasiite
1. Kudip6 na Kiwiko hi p6 uciri ti mole poyi ve?
2. Thujove ne cekroe kidip6 na Thiigako khwi mozosuta?
3. Thujove yi li khonu kidipd bi kutiko ngoyoa?
4. Dip0 na no riwhukuti kha mozokusu llyo shi uco s6 thoslte.

THUPHRI 8

Kiiprikiiro mhatho

Seyikiito Coleko:

Thiphri IG mharheko pesu de kiiposuyi.

Coleo z6 kiikhui de mukro, mi kiina mori doso kurithikuti [ kiisérhosuyi.
Kira mhatho puko mhiidzii ce semhayi kiiveko posiite.

Mhanyoko mu corheko vaphrasiyi.

Neko kuprikiiro kiidipd liin s6yo shi kiiposuyi.

Thuphri li mharheo z6 kiikhii de thiijé kiizi po zosuyi.

Po mu thokati |G chotha khaktistiko miidziyi.

Ju kiisako seyi mu siiko s6 de jlcho thistyi.

Kira umanekiiti seyi; ngo riiyikliba mu retayokuti (kiira reta mori ve mota zori
stio na mhava musuva kito bamo).

OO O R




. Mharhe p6 sl thaphrimiko miika stite mu hio vaphra sii mo de puko
pon mharheo pe de seyi mu sekuyiko pu sii vaphrasi, mhanyoko mu
pu kisozhoko thostyi. Mhanyo kiingoko vaphrasiyi.

. Mharhe Il kha kisu kiimha de thaprimiko pon hio kiipo/thosii mu
mharhe hio kuill seyi mu mhathoko seyi. Kiiprikiiro mhathoko se
kiikreyi mu no siiko seba me moshi, siiko pii mhathi kitiko vaphrasd,
kiira puma kuibako seyi-puma riyi, kiikro ngoyi bazo mu ce mu re
kiti thiyiyo etc.

. Mhatho khapt st mi p6 mori ukro mhatho thisuyi. Kidayi kuti
khapu kiimutako thiyi murayi kimoce kulakustko pu puko pru su
hi. Thakha: no stio kidipu na It ba? Thaprimiko mutiiko pon hio
khwtkho siyi (puti kiimo zo kiimo) puko kultiko pu su vaphrasu
kiitona, hio thaprimiko mutha pi st thizho-puatulu suyi. Puko seyi
nyisa kiibao pos U kimo mhuidzi puko pumo kulzkusiko yi murayi.

. Cole kuimule hu kiidayi mu doso z6 kuba ce stko coleko posuyi, kill
prayi kiivedl vaphra su de pu pra mhathi suyi.

. Mharheo pesii de kiilasiiyi.

1. Kiphrinuko ta vo Ihethoce miihozu. Kiidip6 lhethoce za taa?

2. Lhetho cio li kiira p6 thi mu u Nagami s6 swoyo. Sekiiba mhanyo zako posuyi
ve me?

3. Nyebo soyokuti mhanyoko pe de posuyi.

4. Mhanu no kiiphrinumipé thi de Ihetho cio IU bakdti sa dipéo khri ta? Dina?

. Kiimiikro de bayi. Mharheo lii n kiilii p6 kiidayi mu siio thiiza po mo de vaphra
po n zoko cesiiyi. Nzoko pon siio dipo shili sesiiyi mu jiicho swodii hibi de
soyi.

Si-o ?

Thaka : Stio tiihe me?

Ukro 10 kiiba mutiiko mhanyo u kili p6 kidayi de vaphrasuyi side kiikreko

pori siio sesuyi.

C. Mharheo pesii mu u siiko po dipo thiyo shi thosiiyi.

77 7

N

)

2/

D. U Nagami kiiprikiiro mhatho uco kiikrekrekiiti lii soyo. N shi n mhii pesii

de po dipo co lii soyo shili liisiite. (Thiiphri lii thoma kiimoko ri). Siiko po u
khro thiithi khakiimao lii thosiiyi.

E. Kiira-e so ceri uma miileku. Mamhayitayo mu ngo miinhunhuyiyo.
Sokhrikhapo utsiisiiyo mu tiikhra ri thi kiimiisayo. Retayo eli siio mhava
miisuva kiito ba mo. Kiikrepo ta lizo khulhii-e uma r6 mu celireyo mo. U
shi u mhiiko thi miirho mu kiizakiize pii bayo. N kiilhii lii tiisonha khulhii
sokiiti miiso li dipo cho lii kiirapo thide soyi veshi liisiite.

Khulht Kira

1. Kuce 1. Kurace
2. 2.
3. 3.
4. 4.
5. 5.
6. 6.

F. Kiira po thiyi kiive mhanyo kiihopdyi rhesiiyi. Mhanyoko ba lizo n ziirami
kiikhriihi sa de thi kiidayi ri ve.

G. Ukroko Mhatho:
Doso kiiza po6 ukro kiicii cii thisiiyi. Pethimi mori ukriine kiiso thiyi se

kiibamiko ciyi. Ukro kiiza po kiimiita thaphriko pon hio mhatho kiiza p6
kiimutako thi kiidayi.

A kurilu ci kutho - Lizo

___________________________________________________________________________________________

Seyikiito Coleko:

1. Lizo juco-o ghliphra, kilkho kukiko uti thi de phristyi.
2. Lizo co-o seyi de kiiposlyi mu u jo thoslite.

3. Lizo-o lu kutsokdtiko kiilasite.

4. Jicoko ghiphra kiimhakiitiko seyi.

5. Thokuti mu pokiiti do khaktistiko mldzi de seyi.

___________________________________________________________________________________________

A KURULU CI KUTHO

Cekro doli kiikhri kiibara
Mipoe mipd rho kiibara
Ceta celli klijuzo kiiba
Suld a kardld ci katho

Cekro kiizo po thi kiibara
Thilt khapo huhu pri kiiba
U kiim(iri kiibara

Sald a karla ci kitho

Cekro kiizé6 mhathi kiibara
Cekro kiizo mhati kiibara

Kiz6 rlizhii mu klicho thi kiiba
Sald a karla ci kitho

Ci klsu kirt 14 ba zori
Cosucor tiba zori
Cekro U kiind kibara st
Sald a kardla ci kitho.




Jiico kiisako seyi:

1. Rho - miyo murhe kusu, khrd kiisti mu unakiti thaka
kasy.

2. Kujuzo - mikupo ghu zéyokdti.

3. Kimuri - umulu kiba pé mu i kiiba p6 thiyiyokdti.

4. Cosucori -  kutico ve kiimo.

5. Kunu - uli u ztvekiti mu u kald thiklyi na u zavekdti.
® ® ® ®
A. Lizo-o makro/mikiina mu mipo zide phrisiiyi.

B. No jiicho lii rhe kiima hiko lii jiico khapo thotsosiiyi veme ma? (N
na po thi miita)
Thaka: Cepfhiiyi uzomi po ushine kiisa zo ta de kiisoyi (kiisoyi/
muisoyi).
1. Mura s6bo-o kiba i pe ba (ngo/po).
2. Kuswoo nace ki tho co pariyo. (tho/tha)
3. kiibara cekro kizéve hu khri bayo. (kiikhri/kiizhe)
4. Apoazu lizo thiijo ngoyito. (muli/jiizo)
5. Kimisa po a thiso tsii mi stirho yi to. (zho/rho)

C. U kiirilii ci thiyi kiiba ukiive kro hu thosiite.

___________________________________________________________________________________________

Seyikiito Coleko:

1. Cethice sui dip0 shili seyi.

2. Cethice jo uco kukrekretiko seyi.

3. Thadzu khrekiisanuko pon cethice [i mhaseyiyokiiti ukiimile seyi.
4. Jico kusa seyi de ntho stiko p6 jlicho thisuyi.
5. Thuphrio seyi de phrisyi.
6. Thuphrio jo kitsokutiko kila mu posuyi.

T YV VRV VRV

___________________________________________________________________________________________

Vapo Nagami kiilhii zho [0 khresarilimi ceyo kiimoko cethice 1l vo bakiiti zho-o miile
risi. Rinamiko cethice kitsokdti thiri [ vo mi zhekiyiko p6 vo kitso mu soko dopd
sOte kiitso klzliveyi de pd u riina timhu thi bayo. Cethice Ii khresarilimiko pon vo
mhaseyi mu uzho thi nveyikiiti thithi p6 thiyo.

Cethice |G mhatho kiikrekrekiti thiyiyo. Thiipumiko cethice 10 bava de utho u
ceyo thiyikuto tlice silu ta pra tayo. Riinamiko na thithi hio kiimisa p6 kiimha,
ze rliingu mugi bikitiko ri po rihu de mha zhekiyiko p6 vo khamayo. Cethice |
ukri utheneko li, thiijé mu thiizho kiikrekiti thiico-thiipe zhoko seyiyo. Cethice-e
thiari kithi mu kizokive mpe suyokuti thithi p6 ri zo. Thiinomiko pon thipumi
muthizibo 1t voyo mo.

Yebo hu [i thiinomiko na cethice ri bayo. Khresarilimiko cethice It bakiiti tiice
pethimiko-e tirhi-tiirhako, ghiibe neneko, s6 mhathoko thi, u pheth, li thi mu
malhu joko yoliin Nagami zhortileko, ukrii uthene zhoko p6 nuswonuye po6 sa popo
de kiye slyo. Thiinomiko kiilheo u cetacelli mhathi ba de thiivao vo cethice Iu
mhathiyo.

Mha kiimile kiikrepd lizo yebo hue sotsé khapd cethice Iu simayo. S6 u
nyenyekiti po s6tso thiyi de metho pi molize thiima pi ide rhe p6 utao suyo.
Thimako lico hico thayi de sovi po s6tso kudulsiyo, mu thuthi kiimicu swo
[U ri ught seyiyo. Cethice |U s6ts6 kudisu de rina |G kithu, mori thiima sata
lizo, mha kiimuthi-kiimUpro vori tozi lizo mori qukiyi mu mha kukre ri sa p6d
kiimUsekuti thiyiyo. Rini kiimo po lizo tha tiio riide kiita z6 de cethice It sokuti
zhoko u kiimuile stio thisa mote.

Jiico kiisako seyi:

1. Timhu mhahu na p6 kiimukokati.
2. SOtso sO u nyenyekditi [U u ce hoyikuti.
3. So6vu — 50 kizu uta lico hico pon thiibo de musikditi.
4. Muthizibo - Cibo p6 lu thuzi kikro ba de thima kikro pon ziyi
vekuti.
° o o ¢

. Kutsokiitiko kiilasiite.

1. Cethice su dipoa?

2. Cethice It Nagami zho dipoko p6 muithastyoa?
3. Cethice Il s6ts6 uco dipo na ta?

4. Nagami thiipumiko dithe p6 cethice It lhliyoa?

B. No jiico kiisa sekiiyiko khapo miichiikiitiko lii lusiite.

Timhu muthizibo utheneko sotso sovi

. Thizi kurisoro thiinoko 1G ba.

po sotsd vuyo.

. Rall so po kithi yo pu mitha po visda.

1

2.

3. U ce thipu kiba ceji hi-e mhazu zo.
4

5

. Cejutu yo kiihuce ziive kiiba sue riinao zo.

C. Ne tho ne yebo cethice rhesii de rh6 po6 kiinhiisiite.

. Cethice zhoriile hio mhanui tsiido ri thiba lizo Nagami thiipumiko mu
thiinomiko na u kiimiive dipo bato shili u jo hu thosiite.

. Mhasekho hiko po jiicho thisiite.
1. Timhu 2. S0ts0 3.S06vi 4. Muthizibo

N Doso lii ukro po phuyite. Pethimiko z6 de kiiriithi de Cethice hio
dipo bide mhathi vorishi seyi. Cethice nkiimiino ce ba lizo vo pesiite.
Ukroko dolii kriita po kiidayi de pu pon doso lii dipo phuyi mori seyi
shili po kiizasiite.

THUPHRI 11

Tiishi mo Thiivo

Seyikiito Coleko:
. Thiphrio phri mudukati z6 de phri mvesdyi.
. Ju kisako seyi de siiko p6 ntho jlicho thisuyi.
. Kiimiithao mu u miizako z6 de thiphrio I jibo-o kiiposuyi.
. Thiphrio z6 de dodikiiti khaktistiko [ puti thi de thosuyi.
. Utho u khiili mhalhijo seyi mu siiko thiiziyi.
. Utho u khiili mhalhiijé mu thadzi jiko U ullinyiyikiito thi kiihiyi.
. U klt khastyi kiive thiyikiito mu kiliiko miitsti de vaphrakdisa.

Thadzul vapo kiinemi po tiishi-thivo miri bayo mu puni z6 u yi li mhathiyo. Uko
pri yili mhathide vori lizo uko co kiive kiis6 p6 bade uko pon tiyo. Side thiivao pu nip
on vo riliyiyo.

Side, tiiso pari lizo pu ni kiitso la po yi lU stistiyo. Tisonha puni yi I pru bayo. Pénha
tishi thiivao vo u nyepo-o ce riikhriide, thiivoe zhoti mhathi mode proce [i z6 bayo
tina pu co po thivo pri morive, zide pos.

Nyepo-oe jii stio sepd pu niimo swo, eli kiitho ti me mo shili semo. Siina pu kitho

me mo shili seyi kiitona u ni pru yi Ii mhathi ba kita sa mikhri pru nha It pu ni pe
suton risl uni pe ba.




Thiivoe pri yi tsoyi miitha u ta p6 ceji nglide zhotli mhathi ba, eli tiishie zhotl vo
proce |U zO6ba. Thiiva la vota to kiizlice tlshie 10 yi It thiivo ngiipd kiim{izi [G pheliphe
sude vota. Side vo nyepo-o ce pun zhoti mhathi mu thivoe proce |l zhotii z6 bade
vori len po sala si.

HilG nyepo-o tishi kimida pokiba seyi de pu niimo ta de pu co khipd prii mota,

side thiivo co pu thevo pon tiyi ele chiro kiimithu kilhu p6 tishi prisd, stina tiishie

jode chiro p6vo khi dolii ti bata.

Siina tsudo ri thiimae thiivo co lhopd priiyo, eli tiishi co Ihopd prilyo mo len poyo.
Thijo6 hio U se kilyi mu po kiiye p6 st nilhiro kikro vori kiizi, Thiivo co lizo Tho pl
pruyo ele Tushi co lizo chiro kiimUthu mori liva tisho tile kitiko khi pl priyo le potata.
Hio |G kiimUtha ju ngoyikuyi urha thi de mhathi kiibami uzhokhro kiive ngoyiyo. Thiijo
hio i ngokuyi mhakijopd kithi [ ri kijuthomi zhokhro kiive ngoyito mu kiimujimi

pu jutho na vekiheyi zoto.

Jiico kiisako seyi:

1. Proce - Thurayili ce thi pd ma vo raltyiyo kuti ce.
2. Khi - Tulha p6 vo kiingu kiima b6

3. Rasu - Mi pon ungo mo de mi pe kuva.

4. Ngu - ceju ngu kuti, ube mori uta p6 ngu kuti

5. Ndlhiro - nuye mu nulhi ro.

A. Kiitsokiitiko kiilastite:

1.
2.

o kW

Kidipd na nyepo-o tiishi mu thiivo ni kiitso po yi I stsliyo?
Sopd no nyepo-o ce thiivo no yi Il pri lizo mhachi mo de z6
bayole posi?

Sopd no yi lU pritsoyi mu mutha mhachi swiidi tayo?
Nyepo-o no dina uni liva kiti de kha primota?

Thishi dina uniimota?

Mu thidjo hio 1G se kiyi khrektisamiko ce dip6 klye po vota?

B. Jiico hiko po jiicho thisiite.

1.

vk wN

Proce
Rusu
Ngu
Z0
Chiro

C. Kutsokiisiiko kiitho mu mo po jisuite:

1.

vk wN

Nyepo-o no Thishi puce miida kiistina pu nilyita.

Thishi u nyepo-o chiro kiimuth libi kha plpru kistce undyita.
Tsudoyi thiivoco lhoyo veli thishi le lhoyo mo len po.

Thishi mhachitsu purha thino thiyo uniyi [U pri lizo.

Thiishi no miida no thiivo no zhoti proce It zi bayole posd.

D. Ukro mhathoko:
Kimuthao pon doso i thaphriko kiiza p6 ukro thisite. N doso lu
mhalhijo phri mitoyi stite. Thiidjo |G zhorile klve kiiposdte.

E. Kiimuthao pon jo coko phri miito sii. Jo coko sekiiyiko rhe
miuti siite. (Thiphri lii dodikiitiko pe piiyi)

F. Mharhe pe sii de jiicho kiina s6 lii thosiite.

m jfm% ‘W’

ul!‘

